Oceanus
Atlanticus

AFRICA

ol

S Melita

O psim

X

; .
oo, Lo @7

i

]
4
[N
S

iy

L ¥y

]“.sl“t{q} iz

‘l:llm_\-a &

YV Sy
Naxus, -
A

)

Rhodus

3ﬁ“f%?-

_ IMPERIVM
- ROMANVM

i

,' . %
2
- Arabia

=




I

10

15

CAPITVLVM PRIMVM

CAP.1

IMPERIVM ROMANVM

Roma in Italia est. Italia in Eur6pa est. Graecia in Eu-
ropa est. Italia et Graecia in Europa sunt. Hispania
quoque in Eurdpa est. Hispania et Italia et Graecia in
Eurdpa sunt.

Aegyptus in Eurdpa non est, Aegyptus in Africa est.
Gallia nén in Africa est, Gallia est in Eurdpa. Syria non
est in Eurdpa, sed in Asia. Arabia quoque in Asia est.
Syria et Arabia in Asia sunt. Germania non in Asia, sed
in Eurdpa est. Britannia quoque in Eurdpa est. Germa-
nia et Britannia sunt in Europa.

Estne Gallia in Europa? Gallia in Eurdpé est. Estne
Roma in Gallia? Roma in Gallia non est. Ubi est Roma?
Roma est in Italid. Ubi est Italia? Italia in Eurdpa est.
Ubi sunt Gallia et Hispania? Gallia et Hispania in Eu-
ropa sunt.

Estne Nilus in Eurdpa? Nilus in Eurdpa non est. Ubi
est Nilus? Nilus in Africa est. Rhénus ubi est? Rhénus
est in Germania. Nilus fluvius est. Rhénus fluvius est.

-a-d:
Ialia...
in Italia

est sunt:
Italia in Eurdpa est;
Tralia et Graecia in
Eurdpa sunt

est-ne...?
-ne=...?



CAP. 1

-us -1
Nilus fluvius est;
Nilus et Rhénus fluvii
sunt

Parvus <> magnus

fluvius magnus/parvus
fluviz magni/parvi

-a-ae:
Corsica insula est;
Corsica et Sardinia
insulae sunt

insula magna/parva
insulae magnae/parvae

-um -a:
Brundisium oppidum
est;

Brundisium et Tscu-
lum oppida sunt

oppidum magnum/
parvum

oppida magna/parva

Graecus -a -um

Rominus -a -um
< Réma

Nilus et Rhénus fluvii sunt. Danuvius quoque fluvius -

est. Rhénus et Danuvius sunt fluvii in Germania. Tibe-
ris fluvius in Italia est. _

Nilus fluvius magnus est. Tiberis non est fluvius
magnus, Tiberis fluvius parvus est. Rhénus non est flu-
vius parvus, sed fluvius magnus. Nilus et Rhénus non
fluvii parvi, sed fluvii magni sunt. Danuvius quoque
fluvius magnus est.

Corsica insula est. Corsica et Sardinia et Sicilia insu-
lae sunt. Britannia quoque insula est. Italia insula ndn
est. Sicilia insula magna est. Melita est insula parva.
Britannia non insula parva, sed insula magna est. Sicilia
et Sardinia non insulae parvae, sed insulae magnae
sunt.

Brundisium oppidum est. Brundisium et Tasculum
oppida sunt. Sparta quoque oppidum est. Brundisium
est oppidum magnum. Tasculum oppidum parvum est.
Delphi quoque oppidum parvum est. Tasculum et
Delphi non oppida magna, sed oppida parva sunt.

Ubi est Sparta? Sparta est in Graecid. Sparta est
oppidum Graecum. Sparta et Delphi oppida Graeca
sunt. Tasculum nén oppidum Graecum, sed oppidum
Romanum est. Tasculum et Brundisium sunt oppida
Romana. Sardinia insula Romana est. Créta, Rhodus,
Naxus, Samos, Chios, Lesbos, Lémnos, Euboea sunt
insulae Graecae. In Graecia multae insulae sunt. In Ita-
lia et in Graecia sunt multa oppida. In Gallia et in Ger-

CAP.1

mania muld sunt fluvii. Suntne mult fluvii et multa
oppida in Arabia? In Arabia non multi, sed pauci fluvii
sunt et pauca oppida.

Num Créta oppidum est? Créta oppidum nén est!
Quid est Créta? Créta insula est. Num Sparta insula est?
Sparta non est insula! Quid est Sparta? Sparta oppidum
est. Rhénus quid est? Rhénus est magnus fluvius. Num
Oceanus Atlanticus parvus est? Non parvus, sed magnus
est oceanus.

Ubi est imperium Romanum? Imperium Romanum
est in Eurdpa, in Asid, in Africa. Hispania et Syria et
Aegyptus provinciae Romanae sunt. Germania non est
provincia Romana: Germania in imperio R6mané non
est. Sed Gallia et Britannia sunt provinciae Romanae.
In imperié6 Romand multae sunt provinciae. Magnum
est imperium Romanum!

LITTERAE ET NVMERI
I et II numeri sunt. III quoque numerus est. I, II, III
numeri Romani sunt. I et II sunt parvi numeri. CIO

65 magnus numerus est.

A et B litterae sunt. C quoque littera est. A, B, C sunt
trés litterae. A est littera prima (1), B littera secunda (11),

sunt-ne...?

pauci -ae -a < multi -ae
-a: mult¥/pauci fluvit,
multae/paucae insulae,
multa/pauca oppida

num Créta...est? = est-ne
Créta...?

num...? ...non...: num
Réma in Graecia est?
Rdma in Graecia non est

-um-g:
imperium Romanum
in imperié R6mand

1= nnus (1)
11 = duo (2)
I = trés (3)
€12 (M) = mille (1000)

A="‘F

n = lu:

C = ‘Cé'

trés = 111 (3)



CAP.1

r = ‘gamma’

Latinus -a -um = R&-
manus

D = ‘d¢&’

A = ‘delta’

vocabulum: in vocabuld
capitulum primum (cap.

I): in capitulé primé
mille = c12/m (1000)
sex = v1(6)

inus-a-um=1(1)

(numerus) singuldris: I;

plarilis: 11, I11...
fluvius magnus
fluvii magni

-us -1

exemplum
exempla

insula magna
insulae magnae

10

C littera tertia (111). r littera Graeca est. C est littera
Latina. C et D litterae Latinae sunt. r et A sunt litterae
Graecae. 70

Fluvius et oppidum vocabula Latina sunt. Ubi quoque
vocabulum Latinum est. In vocabuld ubi sunt trés litte-
rae. In capituld primo mille vocabula sunt.

In vocabuld insula sex litterae et trés syllabae sunt:
syllaba prima in-, secunda -su-, tertia -la. In vocabuld 75
non sunt trés litterae et Gina syllaba.

Quid est 111? 111 numerus Romanus est. r quid est? r
littera Graeca est. Num c littera Graeca est? Non littera
Graeca, sed littera Latina est c. Estne B littera prima? B
nodn littera prima, sed secunda est. Quid est nén? Non 80
est vocabulum Latinum. Non, sed, magnus, numerus vo-
cabula Latina sunt. Voc@bulum quoque vocabulum Lati-

num est!

GRAMMATICA LATINA
Singularis et pliralis 8
[A] Nilus fluvius magnus est.
Nilus et Rhénus fluvii magni sunt.
‘Fluvius’ singuléris est. ‘Fluvi?’ pliralis est. Singula-
ris: -us. Plaralis: -i.
Exemplum: numerus, numeri. 9%
I parvus numerus est. I et II parvi numeri sunt,
[B] Corsica insula magna est
Corsica et Sardinia insulae magnae sunt.
‘Insula’ singularis est. ‘Insulae’ pliiralis est. Singularis: -a.
Pluralis: -ae. 95

Exempla: littera, litterae; provincia, provinciae.

A littera Lating est. A et B litterae Latinae sunt. Gallia est
provincia Romana. Gallia et Hispania provinciae Romanae
sunt.

[C] Brundisium oppidum magnum est.
Brundisium et Sparta oppida magna sunt.

‘Oppidum’ singularis est. ‘Oppida’ plirélis est. Singularis:
-um. Pluralis: -a.

Exempla: vocibulum, vocabula; exemplum, exempla.

Littera est vocibulum Latinum, non Graecum. Littera et
numerus ndén vocabula Graeca, sed Latina sunt.

PENSVM A

Nilus fluvi- est. Nilus et Rhénus fluvi- —. Créta insul- —.
Créta et Rhodus insul- sunt. Brundisium oppid- —. Brundi-
sium et Tusculum oppid- —.

Rhénus fluvi- magn-— est. Tiberis est fluvi- parv—. Rhénus
et Danuvius non fluvi- parv-, sed fluvi- magn— sunt. Sardi-
nia insul- magn- est. Melita insul- parv— est. Sardinia et
Sicilia non insul- parv—, sed insul- magn- sunt. Brundisium
ndn oppid- parv—, sed oppid- magn— est. Tisculum et Del-
phi nén oppid- magn-, sed oppid— parv- sunt.

Créta insul- Graec- est. Lesbos et Chios et Naxus sunt
insul- Graec—. In Graecid mult- insul- sunt. In Gallid sunt
mult- fluvi-. In Italid mult— oppid- sunt. In Arabid sunt
pauc- fluvi- et pauc— oppid-.

A et B litter— Latin- sunt. C quoque litter— Latin— est. Multi
et pauci vocibul- Latin— sunt. Ubi quoque vocabul- Latin—-
est. I et I numer— Roman- sunt. 11l quoque numer— Roman-—
est.

PENSVM B

Sicilia — est. Italia insula — est. Rhénus — est. Brundisium
— est. Sicilia et Sardinia — magnae sunt. Melita insula —
est. Britannia ndn — parva, sed — — est. Brundisium nén —

oppidum magnum
oppida magna

pénsum
pénsa

Vocabula:
fluvius
insula
oppidum
dceanus
imperium
provincia
numerus
littera
vocabulum

11

capitulum
syllaba
exemplum
pénsum
magnus
parvus
Graecus
Romanus
Latinus
multd
pauci
dnus

duo

trés

sSex

mille
primus
secundus
tertius
est

sunt

in

et

sed

ndn
quoque
-ne?

ubi?
num?
quid?
grammatica
singularis
ploralis

12

—, sed — magnum est. Est— Brundisium in Graecii? Brun-
disium — est in Graecid, — in Italid. — est Sparta? Sparta est
in Graecia: Sparta oppidum — est. Delphi — oppidum Grae-
cum est. Euboea, Naxus, Lesbos, Chios — Graecae sunt. In
Graecia sunt — insulae. tu est

Quid est 11?7 111 — est. — est A? A littera est. A, B, ¢ —
Latinae sunt. —r littera Latina est? r — littera —, sed littera
— est. Insula — Latinum est.

PENSVM C

Ubi est Roma?

Estne Sparta in Italia?

Ubi est Italia?

Ubi sunt Syria et Arabia?
Estne Aegyptus in Asia?
Ubi sunt Sparta et Delphi?
Ubi est Brundisium?

Quid est Brundisium?
Num Créta oppidum est?
Estne Britannia insula parva?
Quid est Tiberis?

Quid est D?

Num a littera Latina est?
Estne II magnus numerus?


Maria
Typewriter
tu est


